
ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨᑯᑦ

• ᓄᓇᕗᑦᒥ ᐊᖏᖃᑎᒌᒍᑎ ᓇᓴᐅᑎᓕᒃ 5.7.3 ᑕᖁᐊ ᒥᑎᒪᑕᓕᒃᒥ 
ᐊᖑᓇᓱᒃᑐᓕᖕᔨᑯᖅ ᐸᓯᔭᒃᓴᐅᑦᔪᑎᖃᒪᑕ ᐊᑐᕐᑎᑦᑎᓗᑎᒃ ᓂᕐᔪᑎᓇᓱᒃᓂᐅ 
ᐊᖑᓇᓱᒃᓂᐅ ᐊᑐᕐᑕᐅᓂᕆᕙᒃᑕᖏᓂᒃ ᖃᓄᕐᓗ ᐱᓕᕆᐊᖑᔪᓇᕐᒪᖓᑕ 
ᐊᖑᓇᓱᒃᑎᑦᓗᒋᑦ ᐊᖑᓇᓱᒃᑎᖁᑎᖏᑦ ᐱᖃᓯᐅᑎᑦᓗᒋᑦ ᐊᓯᖏᑕᐅᖅ ᓱᕐᓗ ᑖᓇ 
ᑲᒪᒋᔭᐅᓂᖏᑦ ᐊᖑᓇᓱᒃᓂᐅᔪᑦ ᐊᖑᓇᓱᒃᑎᓄᑦ.

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨᑯᑦ ᕿᒥᕈᐊᕐᓯᒪᕗᑦ ᐊᒃᑐᕐᑕᐅᔪᑦᔪᑎᒋᒐᔭᒃᑕᖏᓂᒃ 
ᓂᕐᔪᑏᑦ ᒪᑭᒪᓇᓱᐊᕐᓂᕐᒧᑦ ᑭᓇᐅᔭᒐᓱᒃᓂᕐᒥᒃ ᐱᓕᕆᐊᖃᑎᓗᒋᑦ ᐊᒪᓗ ᖃᓄ 
ᑕᒪᓇ ᐊᓯᑦᔩᒐᔭᕐᒪᖓᑦ ᒥᑭᒡᓕᑎᑎᕚᓕᕋᔭᒃᒪᖔᓘᓂᑦ 
ᓄᖃᕐᑎᑦᑎᕙᓕᕋᔭᕐᒪᖔᓗᓂ ᐊᖑᓇᓱᒍᓇᕐᓂᕐᒥᒃ ᒪᓇᐅᔪᖅ ᐊᒪᓗ 
ᓯᕗᓂᕆᓛᒃᑕᑎᓂ ᑭᖑᕙᒃᓴᕗᑦ ᐱᓪᓗᒋᑦ.

• ᐹᕙᓐᓚᑯᑦ ᑐᐊᕕᓗᐊᓕᕐᒥᒃᒪᑕ ᐋᓯᑦ. ᑲᓇᑕᐅᑉ ᒐᕙᒪᖏᑕ ᒥᓂᓯᑕᖏᑦ ᐊᒪᓗ ᓄᓇᕗᑦᒥ 
ᐊᕙᑎᓕᕆᔨᑯᑦ ᐃᑲᔪᕐᓯᒪᑕ ᐹᕙᓐᓛᓐ ᐱᔪᒪᑦᔪᑎᖓᓂᑦ ᑐᐊᕕᐊᕆᓗᒍᑦ ᕿᒥᕈᓇᒃᑕᐅᓂᖓ 
ᐊᖏᕐᑕᐅᓇᓲᑎ ᐱᓕᕆᐊᕆᔭᐅᖁᓗᒍ. ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨᑯᑦ ᓈᒪᑦᑎᐊᕐᑐᒥᒃ 
ᐃᒃᐱᒋᔭᐅᓯᒪᖏᓚᑦ ᑕᕘᓇ.

• ᐹᕙᓐᓚᓐᑯᑦ ᐃᓄᓕᒫᓂᒃ ᐊᐱᕐᓱᑲᑕᓚᐅᖏᓚᑦ ᑲᑎᒪᑎᑦᑎᓗᑎᒃ ᓈᒪᒃᓴᕋᓗᐊᒪᖓᑕ ᒪᑭᒪᑦᔪᑎᒃᓴᒥᒃ 
ᑭᓇᐅᔭᒃᓴᕈᑎᖃᕈᓇᒪᖓᑕ ᐅᔭᕋᓂᐊᓚᐅᑲᓗᑎᒃ, ᑕᑯᐊ ᐹᕙᓐᓛᓐᑯᑦ ᐃᖏᕋᐃᓇᖁᓗᒋᑦ 
ᐅᔭᕋᓂᐊᖃᑕᕐᓗᑎᒃ 6 ᒥᓕᐊᓐ ᑕᓐᓯᓂᒃ ᐊᕋᒍ ᑕᒪᑦ ᐅᕙᓘᓂᑦ ᐊᐱᕐᓱᑲᓂᕐᓗᑎᒃ 
ᐊᒃᑐᐃᑦᔪᑕᐅᒐᔭᕐᑐᓂᒃ ᐊᓯᖏᓂᕐᓗ ᐊᑐᐃᖏᐹᓕᕈᑎᒧᑦ ᐱᓕᕆᐊᕆᔭᐅᔪᓇᕐᑐᓂᒃ 
ᐅᖃᐅᓯᖃᖁᔨᓗᑎᒃ ᑕᑯᔪᒪᔭᑦᑎᓂᒃ.

• ᐹᕙᓐᓚᑯᑦ ᓱᓕ ᒫᓇ ᐅᖃᓚᒃᒪᑕ ᐊᒃᑐᑕᐅᓗᐊᖏᒪᑕᒎᖅ ᑐᒃᑐᐃ ᐃᒪᕐᒥᐅᑕᓗ ᓂᕐᔪᑏᑦ−ᒥᑎᒪᑕᓕᒃᒥ 
ᐊᖑᓚᓱᒃᑐᓕᕆᔨᑯᑦ ᑕᒪᑐᒥᖓ ᐊᖏᖃᑎᖃᖏᑐᑦ.

• ᐹᕙᓐᓚᑯᑦ ᖃᐅᔨᒋᐊᕐᓯᒪᖏᒪᑕ ᖃᓄᑎᒋ ᐊᒃᑐᐃᑦᔪᑕᐅᒐᔭᒃᒪᖓᑦ ᐃᓄᐃ ᐊᖑᓇᓱᒍᓇᕐᓂᖏᓄᑦ 
ᐅᔭᕋᓂᐊᕐᓂᕆᔭᖓ.

• ᐹᕙᓐᓚᑯᑦ ᐊᑐᕐᑎᑦᑎᓯᒪᖏᒪᑕ ᐃᓄᐃᑦ ᖃᐅᔨᒪᔭᑐᖃᖏᓂᒃ ᑭᒥᕈᐊᓕᕌᖓᒥᒃ 
ᐊᒃᑐᑕᐅᔪᑕᐅᓂᐊᑐᓂᑦ ᒪᓇᐅᔪᖅ ᐱᓕᕆᐊᕆᔭᐅᔪᓂ ᓯᕗᓂᕆᓂᐊᕐᑕᑦᑎᓂᓗ

• ᐹᕙᓐᓚᑯᑦ ᐊᔪᖏᑎᑕᐅᕗᑦ ᐱᓕᕆᐊᖓ ᐊᕕᒃᑐᕈᓇᒃᑎᑕᐅᓗᓂ−ᑐᓂᓯᕙᓕᐊᖏᓇᕐᖢᑎᒃ ᐊᕋᒍᓄ ᒪᕈᒃᓄ ᑐᕌᑐᓂᒃ 
ᐊᕕᑦᑐᑯᓘᔭᕐᖢᒍ ᐱᓕᕆᐊᕆᓂᐊᑕᖓ ᖃᐅᔨᓴᕐᑕᐅᔪᑎᒋᓇᒍ ᐃᒪᖃ ᐊᕋᒍ 6 ᐅᕙᓗᓂ 8 ᐅᔭᕋᓂᐊᕐᓂᐊᑎᕐᓗᒋᑦ 
ᐅᐊᖕᓇᐅᑉ ᒥᒃᓴᒍᑦ.

• ᐹᕙᓐᓚᑯᑦ ᐊᑐᐃᓇᐅᖏᓚᑦ ᑭᐅᔪᓇᕐᓇᑎᒃᓗ ᖃᓄᑎᒋ ᐱᒻᒪᕆᐅᑎᒋᒪᖓᑦ, ᖃᓄᑎᒋᓗ ᐊᒃᑐᐃᓂᐊᕐᒪᖓᑦ ᐊᒪᓗ 
ᖃᓄ ᐊᒃᑐᐃᖏᐹᓕᕈᓇᕐᒪᖓᑦ.

• ᐹᕙᓐᓚᑯᑦ ᓄᑖᕈᕐᑎᑦᑎᓯᒪᖏᓚᑦ ᓄᐊᐸᓕᐊᔪᓂᒃ ᐊᒃᑐᕐᑕᐅᔪᑎᖃᑎᓗᒍ ᖃᓄᐃᑲᔭᕐᒪᖓᑭᐊ ᐊᒃᑐᕐᑕᐅᔪᑎᖓ 
ᑖᓇᑕᐃᓇᐅᖃᑕᕐᑎᓗᒍ ᑕᐃᒪᓇᑎᒋ ᐊᕋᒍᓄᑦ 6-ᓄᑦ ᐅᕙᓘᓂᑦ 8-ᓄᑦ ᓯᕗᓂᑎᑦᓂᓗ ᖃᓄᖅ 
ᐊᒃᑐᐃᑦᔪᑎᖃᕋᔭᒪᖓᑦ.

• ᐹᕙᓐᓚᑯᑦ ᑐᓂᓯᓯᒪᒋᒪᑕ ᖃᓄᒃᑲᓂᑦ ᐊᒃᑐᐃᖏᑎᑦᑎᐹᓕᕈᑎᒃᓴᓂᒃ ᐱᓕᕆᐊᖃᓂᐊᒪᖓᑕ ᑐᒃᑐᓄᑦ ᑕᐃᒪᓇ 
ᐅᔭᕋᓂᐊᖏᓇᕐᐸᒃᑎᑦᓗᒋ 6 ᒥᓕᐊᓐ ᑕᓐᓯᓂᒃ ᐊᒪᓗ ᐅᓄᕐᑐᒪᕆᐊᓗᒃᓂ ᓄᓇᑰᕈᑎᑕᖃᖃᑦᑕᕐᑎᑦᓗᒍ ᑕᒪᓂ 
ᐅᓯᑲᑕᕐᕕᐅᔪᒥ ᐊᖁᑎᒥ.

• ᐹᕙᓐᓚᑯᑦ ᐱᖃᓯᐅᑦᔨᓯᒪᖏᒪᑕ ᐃᓄᐃᑦ ᐊᖑᓇᓱᖃᑕᕐᓂᖏᑦ ᐱᒻᒪᕆᐅᖃᑕᐅᓂᕋᓗᒋᑦ ᐊᓂᕐᓇᑐᓂ ᑕᐃᒍᕐᑕᖏᓂ 
ᖃᐅᔨᓇᓱᐊᕈᑎᒥᖕᓂ ᐅᖃᐅᓯᖃᑎᑦᓗᒋᑦ ᐊᒪᓗ ᓇᓗᓇᐃᓯᒪᖏᑎᐊᕐᐳᑦ ᖃᓄ ᑕᐃᒪ ᓈᓴᕐᑕᐅᓂᐊᕐᐸᑦ ᐅᕙᓗᓂ 
ᖃᓄ ᓇᓗᓇᐃᑯᑕᒥᒃ ᓴᕿᑎᑦᑎᔪᑎᖃᓂᐊᐸᑦ ᐊᖑᓇᓱᕐᓂ ᖃᓄᑎᒋ ᐊᕐᑐᕐᑕᐅᓯᒪᑎᒋᒪᖓᑭᐊᖅ.

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨ ᑲᑎᒪᔨᖏᑦ ᐊᖏᖃᑎᖃᖏᒪᑕ ᐸᕙᓐᓛᑯᑦ ᖃᐅᔨᓴᕈᑎᖏᓂᒃ ᐅᖃᓯᒪᔪᓂᒃ ᐃᒪᒃ 
“ᐅᑦᔨᕐᓇᓗᐊᑐᒥᒎᖅ ᓴᕿᑐᖃᓯᒪᖏᑐᖅ ᑐᒃᑐᓄᑦ ᑕᒪᓇ ᐊᖁᑎ ᐊᑐᕐᑕᐅᖏᓇᖃᑕᕐᑎᓗᒍ”

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨ ᑲᑎᒪᔨᖏᑦ ᓇᓗᓇᖏᑦᑎᐊᕐᑐᒥᒃ ᓇᓗᓇᐃᕐᕕᐅᓯᒪᖏᒪᑕ ᒪᑭᒪᓇᓱᕐᓂᕐᒧᑦ 
ᑭᓇᐅᔭᓴᕋᓱᐊᓂ ᐱᓗᒍ ᖃᓄᓗ ᐃᓄᐃᑦ ᐊᖑᓇᓱᒍᓇᕐᓂᖓᓄᑦ ᐊᒃᑐᐃᓂᐊᕐᒪᖓᑦ ᑐᒃᑐᓂᒃ ᕿᓚᓗᒐᕐᓂᒃᓘᓂ.

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨ ᑲᑎᒪᔨᖏᑦ ᖃᐅᔨᒪᒋᓚᑦ ᐅᒥᐊᕐᔪᐊᑯᑦ ᐅᓯᑲᕐᑕᓂᑦ ᐃᓄᐃᑦ 
ᐱᔪᓇᐅᑎᖏᑦ ᐱᓗᒋᑦ ᐊᕿᒋᐊᑕᐅᔪᓇᕐᒪᖓᑦ ᐅᕙᓗᓂ ᖃᓄᖅ ᐊᒃᑐᐃᖏᐹᓕᕈᑎᒃᓴᓂᒃ 
ᐱᓕᕆᔪᖃᕈᓇᕐᒪᖓᑦ ᐊᒃᑐᐃᓗᐊᕈᓇᒍ. 

• ᐸᕙᓐᓚᓐᑯᑦ ᑕᑯᖁᑦᔨᓯᒪᖏᒪᑕ ᐸᕐᓇᒍᑎᒋᓯᒪᔭᒥᖕᓂᒃ ᖃᓄ ᐅᓯᑲᕐᑕᕐᑕᖏᑦ ᓴᕕᕋᕙᒃᓴᐃᑦ 
ᐊᕿᒋᐊᕈᓇᒪᖓᑕ ᐊᒃᑐᐃᖏᐹᓕᖁᓗᒋᑦ ᐃᓄᐃᑦ ᐱᔪᓇᐅᑎᖏᓄᑦ. ᑕᐃᒪᓇᐅᒐᓗᐊᕐᓗᑎᒃᓗ 
ᓴᕕᕋᔭᒃᓴᑦ ᐱᔪᒪᔭᓂ ᐱᔪᓇᕐᒪᖓᑦᔪ ᑭᓇᐅᔭᒃᓴᕈᑎᒋᓗᒍᓗ ᐊᒃᑐᐃᓂᕆᔭᖓ 
ᒥᑭᓕᒋᐊᕐᓯᒪᓗᓂᐅᒃ. 

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨ ᑲᑎᒪᔨᖏᑦ ᐊᖏᖃᑎᖃᖏᒪᑕ ᐅᒥᐊᕐᔪᐊᑕᖃᕈᓇᖁᓗᒍ 
ᐊᒃᑐᐸ 15 ᐅᖓᑖᒍᑦ ᑕᒪᓂ ᖃᓂᒋᔮᓂ ᖃᐅᔨᓴᕐᓂᑯᑦ.

• ᐊᑐᕐᑕᐅᑎᑦᓗᒍ ᐃᒥᓖᑦ ᑭᓴᕐᕕᐅᖃᑕᕐᖢᓂ ᐃᑲᔪᕐᓯᑕᐅᖏᒪᑦ ᒥᑎᒪᑕᓕᒃᒥ 
ᐊᖑᓇᓱᒃᑐᓕᕆᔨᑯᑦᓂᑦ ᐃᓄᒃᓂᑦᓘᓂᑦ ᑭᓯᐊᓂᓕ ᐊᑐᕐᑕᐅᖏᓇᕐᐳᖅ ᐹᕙᓐᓛᓐᑯᓄᑦ 
ᐱᖁᔨᖏᓂᕗᑦ ᓈᓚᒃᑕᐅᓇᑎᒃ.

• ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨ ᑲᑎᒪᔨᖏᑦ ᑐᓴᕐᑎᑕᐅᓯᒪᖏᓗᐊᒪᑕ ᐅᕙᓗᓂ 
ᑕᑎᒋᔭᖃᕈᓇᖏᒪᑕ ᑭᓇᐅᔭᓴᕋᓱᓂ ᐅᔭᕋᓂᐊᓚᐅᑲᓂᑯᑦ ᒪᑭᒪᓇᓲᑎᒧᑦ ᐱᓗᒍ. ᑕᑯᐊᓗ 
ᒥᑎᒪᑕᓕᒃᒥ ᐊᖑᓇᓱᒃᑐᓕᕆᔨᑯᑦ ᐱᖁᔨᕗᖔᓚᐅᕐᑐᑦ ᓄᓇᕗᑦ ᐊᕙᑎᓕᕆᔨᑯᑦ 
ᐊᖏᕈᑎᖃᖁᓇᒋᑦ ᒫᓇᓚᐅᑲᒃ ᒪᑭᒪᓇᓲᑎᒧᑦ ᐅᔭᕋᓂᐊᕐᓂᒧᑦ ᑭᓇᐅᔭᓴᕋᓱᓂ ᐊᖏᒃᑕᐅᖁᓇᒍ.

